
ИСТОКИ
УДК: 9.35:902:321

АМИР ТЕМУР ВА ТЕМУРИЙЛАР ДАВРИДАГИ ИЖТИМОИЙ ТАФАККУР ВА МИЛЛИЙ 
ДАВЛАТЧИЛИК ТЎҒРИСИДАГИ ҒОЯЛАРИ
Ғуломова А.Н. 
АМИР ТЕМУР И ИДЕИ СОЦИАЛЬНОГО МЫШЛЕНИЯ ВО ВРЕМЯ ТЕМУРИДОВ И 
НАЦИОНАЛЬНОЙ ГОСУДАРСТВЕННОСТИ
Ғуломова А.Н. 
AMIR TEMUR AND THE IDEAS OF SOCIAL THINKING DURING THE TIME OF THE TEMURIDS 
AND THE NATIONAL STATEHOOD
Gulomova A.N.
Тошкент тиббиёт академияси 

Мавороуннаҳр мўғуллар томонидан истило қи-
лингандан сўнг, улар томонидан амалга оширил-
ган зулм ва шавқатсизлик, қаттиққўллик ва хун-
резликлардан ташқари ҳокимият тепасига асосан 
Чингизхон ва унинг авлодлари бир сўз билан ай-
тганда, мўғуллар сулоласига мансуб вакиллар-
нинг келиши истило қилинган халқларнинг ижти-
моий-сиёсий қарашларига тўла зид эди. Мўғуллар 
ҳукмронлиги эндигина шаклланиб келаётган ўз-
бек халқининг миллий тараққиётига салбий таъ-
сир ўтказган ҳолда, асрлар давомида сақланиб ва 
тараққийпарвар мазмун касб этиб келаётган мада-
ният, маънавият, қадриятлар, илм-фан каби соҳалар 
ривожига ҳам нуқта қўйган эди. Гарчи ислом дини 
мўғуллар даврида кенг тарқалган бўлса-да, бу дин, 
аҳоли онгида дин сифатида кучли эътиқод манбаи-
га айланмаган. Чунки бу даврда ислом динини асо-
сий эътиқод манбаига айланиши учун биринчидан, 
ижтимоий муҳит йўқ эди иккинчидан, мўғуллар 
бунга тиш-тирноғи билан қарши эди. Бир сўз билан 
айтганда, бу давр ўзбек халқи тарихидаги энг оғир 
кечган даврлардан эди.

Шундан келиб чиқган ҳолда ХIV асрнинг 60-йил-
ларида Мавороуннаҳрда ҳукм сурган нихоятда оғир 
сиёсий ва иқтисодий вазият мамлакатни бирлашти-
риб, кучли бир давлат ташкил этишни талаб қил-
моқда эди. Амир Темур ўз даврининг бундай та-
лабини яхши тушунган ва у шунинг учун ҳам бор 
эътиборини Мовароуннаҳрда марказлашган дав-
лат тузишга қаратади. Амир Темур ўз сиёсатининг 
ғоявий асосини ташкил этишда ўзбек халқининг 
тарихий илдизлари билан чамбарчас боғлиқ бўл-
ган турк улусини бирлаштириш мақсадига таянди. 
Бунда у халқни бирлаштириш учун ягона эътиқодга 
бирлаштириш лозимлигин тушунган эди. Ягона эъ-
тиқод манбаини шакллантириш Марказий Осиёда 
ислом динининг ролини ошириш, тасаввуф тариқа-
ти вакилларига толерант муносабатда бўлиш асоси-
да қурилган эди. Бошқа томондан ушбу даврда та-
саввуфнинг нақшбандия сулуки етакчи характер 
касб этиб, унда меҳнатга, инсонга бўлган рационал 
муносабат, бошқа сулук, мазҳаб, дин вакилларига то-
лерант кайфият ижтимоий-сиёсий ҳаётда вақт ўтиб 
уйғониш даври ҳодисасининг шаклланишига олиб 

келди: “Сўфийлик ғоялари ушбу давр ижтимоий та-
факкурига улкан таъсир кўрсатган. Улардан мавжуд 
жамиятнинг ўткир ижтимоий зиддиятларини ҳал 
этишда фойдаланилган. Буларнинг ҳаммасини Ўрта 
Осиё жамиятининг кенг қатламларини қамраб ол-
ган кенг ҳаракатларига қиёс этиш мумкин. Бу жара-
ён XV асрнинг иккинчи ярмида Мовароуннаҳр жами-
ятида нақшбандия сулуки ва унинг машҳур арбоби 
Хожа Аҳрор етакчи мавқега эга бўлганда ўз чўққиси-
га кўтарилган” [1]. 

Бундай юксак ва машаққатли мақсадни амал-
га оширишда Амир Темур руҳонийлар, ҳарбийлар, 
савдогар ва шаҳар ҳунармандларига табақалари-
га таяниб иш тутган. Бундан ташқари у турк, араб, 
ва эронликлар тарихини чуқур билган ва амалий 
жиҳатдан фойда келтира оладиган ҳар қандай би-
лимларни қадрлаган. У давлат ишлари учун ҳамма 
нарсанинг фойдали томонларини олишга ҳаракат 
қилган ҳамда давлат аҳамиятига эга бўлган ҳар бир 
масалани ҳал этишда шу соҳанинг билимдонлари ва 
уламолари билан маслаҳатлашган. 

Хусусан Амир Темурнинг ҳаётлик давридаёқ 
унинг ҳарбий санъати ва давлат бошқариш услубига 
бағишланган махсус асар яратилиб, бу асар “Темур ту-
зуклари” деб номланади. Амир Темур ва Темурийлар 
тарихини тадқиқ этган олимлар фикрича, бу асар-
даги барча манбалар унинг ўз оғзидан ёзиб олин-
ган. Асарда давлатни бошқариш услублари билан 
бирга бу борадаги сир-синоатлар шунингдек, Амир 
Темурнинг давлатни бошқариш давомида эришган 
улкан ютуқлари ҳамда уларнинг сабаблари ҳақида 
сўз боради. Шунинг билан бирга асарда, давлатни 
бошқаришда кимларга таяниш, тожу-тахт эгалари-
нинг йўналиши ва вазифалари, вазир ва қўшин бо-
шлиқларини сайлаш, аскар-сипоҳиларнинг маоши, 
давлат арбоблари ҳамда қўшин бошлиқларининг 
бурчи ва вазифалари, амирлар, вазирлар ҳамда бо-
шқа мансабдорларнинг давлат ишларида кўрсатган 
алоҳида хизматларини муносиб тақдирлаш тартиби 
ва бошқалар хусусида баён этилади. Албатта Амир 
Темур ушбу асарда келтириб ўтилган барча услуб 
ва маслаҳатларга тўла амал қилган ва бусиз у барпо 
қилган марказлашган давлатни тузиб бўлмасди ҳам. 
Чунки Мовароуннаҳрда Амир Темур ҳокимият тепа-

сига келмасидан олдинги ижтимоий-сиёсий аҳвол 
танг ҳолатда бўлиб, Мавороуннаҳр ҳудудида яшаган 
умумий аҳоли турли этник бирликлар ва уруғ-қаби-
лалар сифатида яшаб, уларнинг ижтимоий-сиёсий 
қарашлари ҳам турлича бўлган. Бу эса ўз навбати-
да, ушбу ҳудудда яшаган халқларнинг миллий бир-
лик ва бирдамлик асосида бирлашишига тўсқинлик 
қилар эди. Бундан ташқари давлатчилигимиз тари-
хида давлат бошқаруви ҳақида асар ёзиб қолдирган 
ягона ҳукмдор Амир Темур ҳисобланади. 

У ўз замонаси тартибларига мос равишда жа-
миятни ўн икки тоифага тақсимласа-да, моҳият эъ-
тибори билан бу ўн икки тоифага барча ижтимоий 
гуруҳлар кирган. Мавороуннаҳрни Амир Темур ва 
Темурийлар бошқарган даврини таҳлил қилишда 
“Темур тузуклари” дан ташқари бир қанча бошқа 
тарихий асарларнинг ўрни катта албатта. Аммо бу 
асар бошқа асарлардан фарқ қилиб, бу ҳам бўлса 
унда давлат ва жамият ўртасидаги муносабатлар-
ни ҳуқуқий асосда қуриш ғоясининг кенг тарғиб қи-
линганилигидир. Амир Темур бу асардан давлатни 
бошқаришда кенг фойдаланган ва шу билан бир-
га у давлат ва жамиятни бошқаришда асардан ўзи-
дан кейинги ҳукмдорларнинг ҳам фойдаланишини 

тарғиб қилган. Шу ўринда Амир Темурнинг қуйи-
даги гапларини эслатиб ўтиш жоиздир: “Бу тузу-
кларни салтанат ишларини бошқаришда қўлланма 
сифатида фойдалангайлар...... улар ҳам ушбу тузук-
ка амал қилсинлар” [2]. Амир Темур ва Темурийлар 
давридаги ижтимоий-сиёсий ва иқтисодий ислоҳот-
лар фақатгина ўзбек давлатчилигининг тараққий 
этган даври сифатида чегараланмай, бу давр мил-
лий шаклланишда муҳим роль ўйнаган ижтимо-
ий-сиёсий омилларнинг юзага чиқиши билан ҳам 
белгиланади. 

Хулоса ўрнида шуни айтиш мумкинки, бу даврда 
миллий шаклланишда муҳим роль ўйнаган омиллар 
асосан давлат манфаатларининг халқ манфаатлари 
билан уйғунлашиши натижасида миллий манфаат-
ларнинг шаклланганлиги аҳамиятга моликдир. 

